
Tensy die konteks anders aandui, het hoofletter- (gedefinieerde) terme wat in hierdie 
aankondiging gebruik word, dieselfde betekenis as in die Terugkoop- en Skema-omsendbrief 
(Omsendbrief) wat op Maandag 14 Desember 2020 aan Media Beherend-aandeelhouers en 
Welkom-aandeelhouers uitgereik is. 

ALGEMENE VERGADERINGS

Dit is vir ons aangenaam om aan te kondig dat al die besluite wat op die algemene vergaderings 
van Media Beherend en Welkom op Vrydag 22 Januarie 2021 voorgestel is, deur die onderskeie 
aandeelhouers goedgekeur is. 

Besonderhede oor die resultate van die algemene vergaderings is op die webwerwe van Welkom 
(www.welkomyizani.co.za), EESE (www.eese.co.za) en Media Beherend (www.media24.com/investor-
centre/) beskikbaar. Indien u enige navrae het, skakel asseblief ons Inbelsentrum by 0860 12 12 24.

VOORAFGAANDE SKEMA-VOORWAARDES 

Media Beherend-aandeelhouers en Welkom-aandeelhouers sal in kennis gestel word sodra al die 
Voorafgaande Skema-voorwaardes, soos uiteengesit in die Omsendbrief, vervul is (of daarvan afstand 
gedoen is, sover moontlik). ’n Finaliseringsaankondiging, op grond van die aangeduide belangrike 
datums en tye soos uiteengesit in die Omsendbrief, sal mettertyd gedoen word.

SKEMA-OORWEGING WAT AAN GEWONE AANDEELHOUERS VAN WELKOM 
BETAAL GAAN WORD 

Aangesien aandeelhouers by die algemene vergaderings ten gunste van die voorgestelde besluite 
gestem het, en onderworpe daaraan dat die ander Voorafgaande Skema-voorwaardes vervul en/of 
daarvan afstand gedoen is, soos van toepassing, sal die Welkom-aandeelhouers wie se name op 
Vrydag 26 Februarie 2021 in die Register aangeteken is, geregtig wees om die Skema-oorweging van 
R15.70 per Skema-aandeel te ontvang.

Die verwagting is dat die Skema-oorweging op of omtrent Maandag 1 Maart 2021 aan 
Welkom-aandeelhouers betaal sal word. Maak asseblief seker dat u bankbesonderhede opgedateer 
is deur die Inbelsentrum te skakel by 0860 12 12 24 of deur Singular Systems te kontak 
by WelkomYizani@singularservices.co.za.

